
BÆJARSTJÓRN BLÖNDUÓSSBÆJAR

FUNDUR – 24. september 2002.

Bæjarstjórn Blönduóssbæjar kom saman til 7. fundar þriðjudaginn 24. september 2002 kl. 17,00 Félagsheimilinu á Blönduósi.

Forseti bæjarstjórnar, Valgarður Hilmarsson setti fundinn og stýrði honum.  Mæting samkvæmt undirskriftum.

Dagskrá.

1. Fundargerð 13. fundar bæjarráðs frá 12. september.

2. Fundargerð 14. fundar bæjarráðs frá 19. september.

3. Fundargerð hafnar- og veitunefndar frá 17. september.

4. Fundargerð húsnæðisnefndar frá 18. september.

Afgreiðslur.

Forseti leitaði samþykkis fyrir því að taka í byrjun fundar til afgreiðslu fundargerð skipulags- og byggingarnefndar frá 18. september sl.

Fundarfólk samþykkti það.

Forseti bauð velkoma gesti fundarins, þau Kristínu Guðjónsdóttur og Snæbjörn Adolfsson, Rolf Árnason og fréttamennina Jón Sigurðsson og Grím Gíslason.

Formaður skipulags- og byggingarnefndar, Guðmundur Ingþórsson veitti nú viðurkenningar fegrunarnefndar Blönduóssbæjar fyrir árið 2002.

Þau hlutu Kristín Guðjónsdóttir og Snæbjörn Adolfsson fyrir garð sinn að Smárabraut 2 og Fráveita Blönduóssbæjar fékk líka viðurkenningu fyrir frágang við hreinsistöð við ós Blöndu, sem Rolf Árnason veitti viðtöku.  Að loknum viðurkenningum bar forseti fundargerðina upp og var hún samþykkt með 7 atkvæðum samhljóða.

Þá var drukkið kaffi í boði Blönduóssbæjar.

1. Fundargerð 13. fundar bæjarráðs frá 12. september sl. kynnt og tekin til umræðu og afgreiðslu.

Fundargerðin borin undir atkvæði og var hún samþykkt með 7 atkvæðum samhljóða.

2. Fundargerð 14. fundar bæjarráðs frá 19. september sl. kynnt og tekin til afgreiðslu.

Fram var lögð svohljóðandi tillaga vegna 5. liðar a).

“Bæjarstjórn Blönduóssbæjar fagnar því frumkvæði og drift sem fram kemur í erindi Þórs Jakobssonar, veðurfræðings um að reisa afsteypu af listaverki Ásmundar Sveinssonar, Veðurspámanninum, til heiðurs Grími Gíslasyni, heiðursborgara Blönduóssbæjar.  Bæjarstjórn styður hugmyndina heilshugar og mun leggja sitt af mörkum í samráði við vinnuhóp sem myndaður hefur verið um verkefnið, til að hugmyndin verði að veruleika.”

Fulltrúar D-lista óskuðu eftir að þetta yrði bókað vegna 5. liðar i).

“Undirritaðir bæjarfulltrúar D-lista sjálfstæðismanna fagna því að meirihluti Á-lista og H-lista séu sammála um mikilvægi þess að gerðar séu starfsáætlanir.”

Undir bókunina rita Ágúst Þór Bragason og Auðunn Steinn Sigurðsson.

Þá lagði forseti fram svohljóðandi tillögu.

“Bæjarstjórn Blönduóssbæjar gerir það að tillögu sinni til héraðsráðs að myndaður verði starfshópur sem eigi sæti fulltrúar Blönduóssbæjar, fulltrúar Héraðsnefndar A-Hún. og menntamálaráðuneytis til að fjalla um málefni og framtíð Kvennaskólans á Blönduósi.”

Þá var borin upp tillaga varðandi 5. lið a).  Hún var samþykkt með 7 atkvæðum samhljóða.

Þá var borin upp tillagan er varðar Kvennaskólann.  Tillagan var samþykkt með 7 atkvæðum.

Loks var fundargerðin í heild sinni borin upp.  Hún var samþykkt með 7 atkvæðum samhljóða.

3. Fundargerð hafnar- og veitunefndar frá 17. september sl. tekin til afgreiðslu.  Fundargerðin borin undir atkvæði.  Hún var samþykkt með 7 atkvæðum samhljóða.

4. Fundargerð húsnæðisnefndar frá 18. september sl. kynnt og borin undir atkvæði.  Hún var samþykkt með 7 atkvæðum samhljóða.

Forseti óskaði eftir því að upp yrði tekinn liðurinn önnur mál.  Fundurinn samþykkt það.

a) Kynnt var staða vegna byggingar ESSO-skála.  Svohljóðandi tillaga var lögð fram.

“Í framhaldi af áskorun sem samþykkt var samhljóða á fundi bæjarstjórnar Blönduóssbæjar hinn 10. september sl. um mikilvægi þess að samkomulag náist um byggingu nýrrar þjónustumiðstöðvar við þjóðveg, óskar bæjarstjórn Blönduóssbæjar eftir viðræðum við forsvarsmenn Olíufélagsins ehf. og Kaupfélags Húnvetninga.  Bæjarstjórn felur bæjarstjóra að kanna möguleika á fundi þessara aðila á Blönduósi við fyrstu hentugleika til að niðurstaða fáist hið fyrsta.”

Tillagan borin undir atkvæði.  Hún var samþykkt með 7 atkvæðum samhljóða.

b) Bæjarstjóri kynnti verðandi forsetaheimsókn hingað í Húnavatnssýslur og fór yfir dagskrá heimsóknarinnar í grófum dráttum.

Fundargerð lesin upp og samþykkt.  Fundi slitið kl. 18,50.

